Nkolo Yesu alobi ete, Yonso ikopesa Tata epai na ngai ikoyela ngai; mpe
ye oyo akoyela ngai, nakobwaka ye libanda soko moke te.
(Yoane 6:37)

Bampate na ngai bakoyokaka mongongo na ngai mpe ngai nayebi bango
mpe bakobilaka ngai. Najali kopesa bango bomoi na seko mpe libela
bakobeba te; moto moko akobotola bango na loboko na ngai te. Tata na
ngai, oyo apesi ngai bango, aleki yonso mpe moto moko ayebi kobotola
bango na loboko na Tata te.

(Yoane 10:27-29)

Bosepela ete, nkombo na bino isili kokomama na Likolo.
(Luka 10:20)

Yesu asololi na bango lisusu, ye ete, Ngai najali moi na mokili. Ye oyo
akobila ngai akotambola kati na molili te kasi akojala na moi na bomoi.
(Yoane 8:12)

Najali kotikela bino kimia, najali kopesa bino kimia na ngai moko. Napesi
bino pelamoko ekopesaka mokili te. Tika ete mitema na bino mitumolana
te, mibanga mpe te.

(Yoane 14:27)

Mokolo Na
Kobika Ejali
Sasaipi




Biso Tosengi Lobiko
Buku na Njambe elobi ete: Biso yonso topengwi lokola bampate;
tobongwani moto na moto na njela na ye moko.

(Yisaya 53:6)

Biso yonso tokomi lokola moko oyo ajali na mbindo, mpe misala na biso
na boyengebene ijali lokola elamba epoli na bosoto; tojali kokaoka lokola
lokasa, mpe lokola na mopepe, masumu na biso ikobotola biso.

(Yisaya 64:6)

Moyengebeni ajali te, ata moko te. Moto na bososoli ajali te, moto ajali
koluka Njambe te. Yonso bapengwi njela, babebi elongo, moko ajali te
oyo akosalaka malamu; ee, ata moko te.

(Baloma 3:10-12)

Mpo ete bato yonso babungi, mpe bajangi nkembo na Njambe.
(Baloma 3:23)

Jambi moto nani akolinga kobikisa bomoi na ye akobungisa yango; soko
nde nani akolinga kobebisa bomoi na ye mpo na ngai mpe mpo na Nsango
Malamu, akobikisa yango. (Malako 8:35)

Njela Na Lokiko
Nde Njambe amonisi bolingo na ye mpo na biso na njela oyo; naino
ejalaki biso bato na masumu, Klisto akufelaki biso.

(Baloma 5:8)

Nasala nini ete nabikisama? ... Ndimela Nkolo Yesu mpe okobikisama.
(Misala 16:30-31)

Lobiko mpe ejali na moto mosusu te, mpo ete nkombo mosusu te esili
kopesama awa na nse kati na bato ete tokoka kobika mpo na yango.
(Misala 4:12)

Yesu alobi na ye ete, Ngai najali njela mpe solo mpe bomoi. Moto
akokoma epai na Tata te soko na njela na ngai te. (Yoane 14:6)

Solo solo najali koloba na bino ete, ye oyo akondima ngai ajali na bomoi
na seko.
(Yoane 6:47)

Soko tokoyambola masumu na biso, ye ajali nsembo mpe boyengebeni
mpo na kolimbisa biso masumu na biso mpe kopetola biso na bokesene
yonso. (1 Yoane 1:9)

Mokolo Na Lobiko Sasaipi

Boluka Yawe naino akoki komonana, bobianga ye naino abelemi

penepene. Tika ete moto mabe alongwa na njela na ye, mpe moto na

masumu alongwa na mabanja na ye. Tika ete abutwa epai na Yawe, ete

ayokela ye mawa, epai na Njambe na biso, jambi akolimbisa na solo.
(Yisaya 55:6,7)

Na ntina na ntango na kojanga boyebi, Njambe akanisi yango te, nde
sasaipi ajali kosakola na bato yonso na bisika yonso ete, babongola
mitema; mpo ete asili kopona mokolo wana ekosambisa ye mikili yonso na
sembo, mpe akosambisa bango na moto oyo asili ye kopona.

(Misala 17:30,31)

Lelo oyo, soko bokoyoka mongongo na ye, boyeisa mitema na bino
makasi te.
(Baebele 4:7)

Tala, ntango ebongi ejali sasaipi; tala mokolo na kobika ejali sasaipi.
(2 Bakolinto 6:2)

Soko Tokopengola Lobiko, Tokokima Boni?

Jambi soko liloba lisakolami na minoko na banje ebongaki mpe mabunga
yonso mpe nkanja yonso ijuaki etumbu na sembo, biso mpenja tokokima
boni soko tokotia mitema na lobiko monene boye te? (Baebele 2:2-3)

Nkolo Yesu alobaki na bango ete, Keba mpe senjela na ntina na lokoso
yonso, mpo ete bomoi na moto ejali kati na motuya na biloko bijali na ye
te. Alobaki na bango lisese moko ete, Bilanga na mojui moko bibotaki
malamu, mpe akanisaki na motema na ye ete, Nasala nini? mpo ete najali
na esika na kotia mbuma na ngai te. Alobaki ete, Nakosala boye,
nakoboma bibombelo na ngai, mpe nakotonga mosusu bikoleka monene,
mpe nakoyanganisa mbuma na ngai yonso na biloko na ngai wana, mpe
nakoloba na molimo na ngai ete, Molimo, ojali na biloko mingi malamu
bibombami mpo na mbula mingi. Pema, lia, mela, mpe sepela. Nde
Njambe alobi na ye ete, Yo joba! na butu oyo bakoluka bomoi na yo epai
na yo. Bongo biloko bisili yo kobongisa bikojala na nani? Moto oyo
abombi biloko mpo na ye mpenja nde ajali mojui epai na Njambe te, ajali
na motindo boye.

(Luka 12:15-21)
Esengo Na Lobiko
Na boye, sasaipi bango kati na Klisto Yesu bakokitisama te.

(Baloma 8:1)



